
   Данко пек

   Николай Кушманов-Алеметкин | Сăвă

   Пĕр суккăр хĕр Лакрей вăрманĕнче

Хăй çырнă сăввине каларĕ.

Хайлавĕ пулчĕ ун хĕвел çинчен,

Ăна пур кăмалтан мухтарĕ.



Кайран ăнкартăм:

Вăл ăна курман

Синкерлĕхне кура пĕрре те.

Ачаранпах сĕм суккăр пулнăран

Хĕвел пирки пĕлмест ĕретлĕн.



Итлекенсем хĕре те мухтаса,

Те хĕрхенсе часах ал çупрĕç.

Сăн-пичĕ лешĕн илчĕ туртăнса,

Унтан чаршав хыçне вăл тухрĕ.



Пĕлмерĕм эпĕ савăç кăмăлне,

Мĕн-ма кӳреннине пĕлмерĕм.

Чухлатăп çеç çакна:

Хăй шăпине,

Çын сисмен чух, вăл пит шеллерĕ...



Каяаççĕ-ха, те чăн ку, те суя:

Суккăр çынсен пит пысăк сисĕм.

Çутта кашнийĕ чунĕпе туять,

Аллисемпе тытать пек çиçĕм.



Маттур çак сăвăç,

Чун ĕмĕчĕпе

Кирек ăçта çитмерĕ тӳсĕм.

Утать сĕм тĕттĕмре вăл Данко пек,

Юлташĕсемшĕн хĕр — ертӳçĕ.

  